
DAVLAT BUDJETI XARAJATLARIDAN
SAMARALI FOYDALANISHNI
TAKOMILLASHTIRISH

Sherxon Tuychiyev
Toshkent davlat igtisodiyot universiteti
Samarqgand filiali katta o‘gituvchisi, PhD

Annotatsiya: Mazkur maqolada budjet xarajatlarining mohiyati, budjet xarajatlarini moliyalashtirish prinsiplari, hozirgi
vaziyat tahlili, budjet xarajatlarini amalga oshirishga ta’sir etuvchi omillar tahlili keltirilgan. Shuningdek, budjet xarajatla-
ridan foydalanishni ogilona amalga oshirish bo‘yicha xulosa va takliflar berilgan.

Kalit so‘zlar: budjet, xarajat, budjet tizimi, prinsip, ijtimoiy soha.

Abstract: This article presents the essence of budget expenditures, principles of financing budget expenditures, analysis
of the current situation and factors affecting budget expenditures. It also provides conclusions and recommendations on
the rational use of budget expenditures.

Key words: budget, expenditure, budget system, principle, social sphere.

AHHOTaLVsA: B gaHHOW cTaTbe NpeAcTaBeH CyLWHOCTb BOIKETHBIX PACX0A0B, NMPUHLMNOB (PUHAHCUPOBAHUS BIOMKETHBIX
pacxofoB, aHanm3 TeKyLlel cuTyauum 1 akTopbl, BMsoLME Ha BrogKeTHble pacxoabl. Takke NPUBOAATCS BbIBOAbI U
pekoMeHaaLuM Mo paLyoHanbHOMY UCMOoNb30BaHNI0 GHOOXKETHBIX PACXO40B.

KntoueBble crioBa: GroOXeT, pacxon, OrompkeTHasa cuctema, NPUHLMM, coumnanbHasga cgepa.

KIRISH

Bugungi kunda Respublikamiz budjet tizimida barcha huquqiy asoslar ta’minlanganiga qaramay, budjet
xarajatlarini maqgsadli dasturlar asosida shakllantirish, ushbu dasturlar samaradorligini baholovchi indikatorlar
va mezonlar ishlab chiqish, budjetni rejalashtirish samaradorligini baholovchi ko‘rsatkich va mezonlarni tatbiq
etish, hamda budjetdan ajratiigan mablag‘larning yakuniy natijadorligini ta’minlash hal gilinmagan muammo-
lardan biri hisoblanadi.

Budjet mamlakatning asosiy moliyaviy hujjati sifatida budjet xarajatlaridan ogilona foydalanish masalasi
har doim dolzarb bo‘lib keladi. Mamlakatimiz Prezidenti bu borada shunday ta’kidlaydi: “Budjet mablag‘larining
magsadli va ogilona sarflanishi ustidan nazoratni yanada kuchaytirish zarur’[1].

O'zbekistonda jahon igtisodiyotida mavjud tendensiyalarni va mamlakatimizning kelajakdagi igtisodiy
hamda ijtimoiy rivojlantirish strategiyasini inobatga olgan holda, birinchi darajali e’tibor igtisodiyotning ragobat-
bardoshligini oshirishga qaratilgan. Ushbu magsadning dolzarbligi va ahamiyati shundan iboratki, o‘rta mud-
datli istigbolda igtisodiyotimizni rivojlangan demokratik davlatlar darajasiga olib chigishni bosh strategik vazifa
sifatida belgilab olganmiz.

MAVZUGA OID ADABIYOTLAR TAHLILI

Budjet xarajatlari samaradorligi igtisodiy, ijtimoiy va siyosiy baholashlarni aks ettiruvchi keng tushunchadir.
Shuning uchun xarajat va foyda kabi tushunchalarni migdoriy ko‘rsatkichlar bilan samaradorlikni olchash har
doim ham mumkin emasl[2].

Prof. N.H. Haydarov budjet mablag‘laridan aslo kechiktirib bo‘Imaydigan ehtiyojlarni, avvalo, ijtimoiy sohani
va yangi budjet tarkibiy yo‘nalishlarini moliyaviy mablag‘lar bilan ta’'minlash uchun foydalanish zarurligini ta’kid-
laydi[3].

Ukrainalik olim Yu.D. Radionov budjet xarajatlaridan samarali foydalanishni tartibga solish davlatning ijti-
moiy-igtisodiy rivojlanish jarayonlarini tezlashtirishi, iqtisodiyotdagi tarkibiy o‘zgarishlarning sifatiga ta’sir qilishi,
solig-budjet siyosati samaradorligini oshirishi hamda mamlakat moliya tizimining bargarorligini ta’'minlashga
xizmat qilishini aytib o‘tadi[4].

X. Nguyen davlat budjeti xarajatlarini igtisodiy o'sishga ta’sir etuvchi muhim omil sifatida ta’kidlab, budjet
xarajatlari tarkibidagi har bir komponent igtisodiy mohiyatiga va maqgsadiga garab turlicha ta’sir ko‘rsatishini
gayd etadi[5].

TADQIQOT METODOLOGIYASI

Magolada ilmiy mushohada, abstrakt-mantiqiy fikrlash, giyosiy tahlil va ma’lumotlarni guruhlash usulla-
ridan foydalanildi. Ushbu usullar ilmiy tadgigotda o‘zaro bog‘liq ma’lumotlarni chuqur tahlil gilish va muhim
xulosalar chigarish imkonini beradi. llmiy mushohada tadqigot obyekti yuzasidan chuqur o‘rganish va tushu-
nishni talab giladi, bu esa muammolarni kompleks yondashuv orgali hal qilishni ta’minlaydi. Abstrakt-mantigiy
fikrlash esa tadqiqot jarayonida nazariy asoslar va dalillarga asoslanib, mavhum tushunchalarni anigroq ifoda-
lashga yordam beradi. Qiyosiy tahlil orgali esa muqgobil yechimlar, usullar yoki jarayonlar bir-biri bilan solishti-
rilib, samaradorlik va magsadga muvofiglik nugtai nazaridan tahlil gilinadi. Ma’lumotlarni guruhlash usuli esa
ko'p sonli faktlarni tizimlashtirish va ularni tartib bilan tasniflashga yordam beradi, bu esa tadgiqot natijalarini
anigroq va tushunarli shaklda taqdim etish imkonini yaratadi.

TAHLIL VA NATIJALAR

Budjet xarajatlarini moliyalashtirish aniq prinsiplar va budjet mablag‘larini taqdim etish shakllariga asosla-
nishi O‘zbekiston Respublikasi Budjet kodeksi va bir qator adabiyotlarda ta’kidlanadi. Ushbu prinsiplar davlat
budjeti mablag‘laridan samarali va ogilona foydalanishning muhim asoslarini belgilaydi. Ular quyidagilardan
iborat:

1. Minimum xarajat orgali maksimum natijaga erishish. Bu prinsip budjet xarajatlarini iloji boricha kamayti-
rish orqali maksimum natijaga erishishni magsad qiladi. Bu holatda davlat mablag‘lari ogilona sarflanib, yuqori
samaradorlikka erishish imkoniyati yaratiladi. Samarali budjet boshqgaruvi bilan minimum xarajatda katta natija
olish muhim ahamiyat kasb etadi.

2. Budjet mablag‘laridan magsadli foydalanish. Budjet mablag‘lari fagat oldindan belgilangan va nazorat
gilinadigan magsadlar uchun sarflanishi lozim. Magsadli foydalanish mablag‘lar sarflanishida shaffoflik va hisob-
dorlikni oshiradi, bu esa davlatning igtisodiy siyosatini samarali amalga oshirishda muhim omil hisoblanadi.

3. Budjet mablag'larining natijalariga asosan foydalanish. Bu prinsip budjet tashkilotlarining faoliyati
natijalarini samarali nazorat qilish imkonini beradi. Moliya organlari budjet mablag‘larining cheklanganligi va
magqsadli sarflanishini ta’minlash orqali iqtisodiy resurslardan oqilona foydalanishni ta’minlaydi.

4. Budjet mablag‘larining qaytarilmasligi. Ushbu prinsipga ko‘ra, budjet xarajatlari budjetga gaytarish kafo-
latisiz amalga oshiriladi. Bunda ajratilgan mablag‘lar bevosita magsadlar uchun sarflanadi va gaytarilish talab
etilmaydi, bu esa davlat tomonidan amalga oshiriladigan loyihalarning bargaror moliyaviy ta’minotini kafolat-
laydi.

Yuqoridagi prinsiplar asosida budjet xarajatlari har bir tarkibiy gism bo‘yicha amalga oshirilishi va igtisodiy
o'sishga ijobiy ta’sir ko‘rsatishi zarur. 2023-yilda davlat budjeti xarajatlarining tasdiglangan rejaga nisbatan ko‘p
bo'lishi bir qator omillar, jumladan, ijtimoiy soha vakillarining mehnatiga haq to‘lashning bosgichma-bosgich
oshirilishi, yoqilg‘i-energetika resurslari narxlari va tariflarining o‘zgarishi, shuningdek, aholining kam ta’min-
langan qatlamlarini davlat tomonidan qo‘llab-quvvatlash va ijtimoiy himoya qilish magsadlariga qo‘shimcha
mablag‘lar yo'naltirilishi bilan izohlanadi (1-jadval).

Ushbu prinsiplar asosida budjetning samaradorligini oshirish va iqtisodiy bargarorlikni ta’minlashga erishish
mumkin.

v/ https://yashil-igtisodiyot-taraqqiyot.uz

1-jadval. 2023-yilda davlat budjeti xarajatlari tarkibi?, trln. so‘m.

2023-yil
Ko‘rsatkichlar - L - —
1-chorak 6 oylik 9 oylik yillik
Il. XARAJATLAR
(MAQSADLI JAMG‘ARMALARSIZ) — JAMI 59 033,9 129101,4 201274,3 281097,4
1. ljtimoiy xarajatlar 28 241,5 64 419,3 98 493,4 137 246,8
11 Ijtlmqu sqha va aholini ijtimoiy qo‘llab-quvvatlash 26 360,2 58 086.6 87 2055 122 348,7
xarajatlari
shundan:
1.1.1 tallim 13 039,5 300914 42 894,2 61 220,3
a. maktabgacha ta’lim 2 544.8 52225 8 346,9 11 723,0
6. umumiy ta’lim 8 565,9 20 888,9 27 927,8 39 682,6
B. kadrlar tayyorlash 1928,8 3979,9 6 619,6 9814,7
1.1.2 sog'ligni saglash 6 680,2 14 618,1 22 689,5 31 066,6
1.1.3 madaniyat va sport 951,4 22795 3784,9 5330,2
1.1.4 fan 358,3 751,0 1167,8 17741
1.1.5 nafaqalar, moddiy yordam va kompensatsiya to‘lovlari 4597,7 9354,4 14 237,6 19 209,7
1.1.6 aholi bandligi darajasini oshirish 50,8 246,3 1225,1 1709,2
1.2. Pensiya jamg‘armasiga transfertlar 1725,0 5970,0 10 520,0 13 797,5
Uy-joylar qurish dasturida gatnashayotgan banklar

1.3.  uchun kredit liniyalari, subsidiya va kompensatsiya 147,3 362,6 767,9 1100,7
to‘lovlari

2. Igtisodiyot xarajatlari 11 318,3 20 095,6 30 068,1 42 926,9
shundan:

2.1 suv xo'jaligi ekspluatatsiyasi xarajatlari 14137 44845 7 062,4 8672,4

2.2 sug‘oriladigan yerlarning meliorativ holatini yaxshilash 34,9 91,5 271,9 4470

53 aho_ll_punktlannl obodonlashtirish ishlarini amalga 809.8 19371 34863 47395
oshirish

2.4  tabiatni muhofaza gilish 71,3 103,7 147,5 194,3

2.5 uy-joy kommunal ishlari 552,3 1 036,9 1479,2 2 208,0

3. Investitsiya xarajatlarini moliyalashtirish 2 805,0 12 031,4 217413 29 581,6

4 Davlat boshqaruw_, adliya va prokuratura organlarini 30128 6 488.0 99244 146184
saglash xarajatlari

5. Sud organlarini saglash xarajatlari 297,2 672,2 1003,6 1295,4

6 O‘zini 0'zi boshqarish organlarini saglash xarajatlari 1815 370,2 559,3 760,9
O‘zbekiston Respublikasi Vazirlar Mahkamasi,

7. Qoragalpog'iston Respublikasi, viloyatlar, shahar va 301,3 708,0 1157,0 1720,4
tumanlar budjetlarining zaxira jamg‘armalari

8. Davlat t(l)mo.nldan.N.NT‘va fuqarollkjamlyatmng . 63,3 1406 232.4 3268
boshqa inistitutlarini qo‘llab-quvvatlash xarajatlari

9 Davlgt qarzlanga xizmat ko‘rsatish va qoplash 12136 32802 52683 8 220.6
xarajatlari

11. Boshga xarajatlar 11 599,4 20 895,9 32 826,6 44 399,4

Budjet mablag‘laridan foydalanishning asosiy yo‘nalishi, birinchi navbatda, ijtimoiy sohani rivojlantirish va
ustuvor vazifalarni moliyaviy resurslar bilan ta’minlashdir. Bu borada moliyaviy resurslardan samarali foydala-
nish katta ahamiyatga ega. Chunki moliyaviy resurslar magsadli va ogilona ishlatilgandagina ijtimoiy soha rivoji
va igtisodiy barqarorlikka erishish mumekin.

Budjet mablaglaridan foydalanish samaradorligini oshirish alohida e’tibor talab etadi. Shu nuqtayi
nazardan, budjet xarajatlarini to‘g‘ri rejalashtirish va samarali boshqarish zarurati tug‘iladi. Bu orgali milliy

1 2023-yil uchun budjetnoma va 2024-2025-yillarga budjet mo‘ljallari. www.imv.uz — O‘zbekiston Respublikasi Igtisodiyot va moliya
vazirligi sayti ma’lumotlari.

igtisodiyotimizning ragobatbardoshligini oshirish, hududlarning ijtimoiy-igtisodiy rivojlanishini ta’minlashga
erishiladi. Buning uchun budjet xarajatlarining samarali ishlatilishini ta’minlash magsadida tegishli chora-tad-
birlarni amalga oshirish kerak.

* Hududlarning budjet xarajatlarini amalga oshirishda turli omillar hisobga olinishi lozim. Ular quyidagilardir:
* hududning tabiiy xususiyatlari;

« ijtimoiy-igtisodiy rivojlanish darajasi;

« milliy igtisodiyot bilan bog'ligligi;

» davlatning ma’muriy-hududiy tuzilishi va boshqa shu kabi omillar.

Bu omillarning uyg‘unligi, ijtimoiy-igtisodiy rivojlanishning ma’lum bosqichida har ganday mintagada yagona
budjet tizimini shakllantiradi. Mahalliy budjet xarajatlari mahalliy hokimiyat organlari tomonidan hududning ehti-
yojlariga moslashtirilgan holda amalga oshiriladi, bu esa hududlar rivojlanishi uchun muhimdir. A. Premchand
bu borada shunday fikr bildiradi: “Hududning xarajat tizimini yaxshilash uchun, avvalo, uni chuqur o‘rganib,
mavjud muammolarni tahlil gilishdan boshlash kerak. Xarajatlarni cheklamaslik hudud rivojlanmasligini bildi-
radi, lekin kam miqdordagi cheklash bilan yuqori o'sish va taraqqiyot imkoniyatlari yaratiladi’[6].

Bugungi kunda budjet xarajatlari samaradorligini oshirish magsadida budjet xarajatlarini rejalashtirish
sifatini yaxshilash uchun budjet tashkilotlarining elektron pasporti joriy etilgan. Ushbu elektron dastur orgali
hududlar va budjet tashkilotlari tiplari bo‘yicha barcha ma’lumotlar kiritiigan. Bu ma’lumotlar budjet tashkilotlari
faoliyatini, moliyaviy resurslar ajratilishini asosli rejalashtirish va tahlil gilish uchun moliya organlariga zarur
ma’lumotlar bazasini taqdim etadi.

Respublikamiz davlat budjeti xarajatlari tarkibida ijtimoiy xarajatlar salmog‘ining o‘sib borishi mam-
lakatimizda ijtimoiy yo‘naltirilgan bozor igtisodiyotini shakllantirish bilan izohlanadi. Asosiy e’tibor jamiyat a’zola-
rining muhtoj tabaqalarini ijtimoiy qo‘llab-quvvatlashga, xalq ta’limi, tibbiy xizmat kabi ijtimoiy sohalarni o‘z
vagtida va to'lig moliyalashtirishga garatiladi. Davlat mamlakatda bozor igtisodiyotini shakllantirish uchun zarur
sharoitlarni yaratadi, xorijiy investitsiyalarni jalb qilish bo‘yicha tadbirlar ishlab chigadi va kapital sarflarning
tarmoq va hududiy tuzilishini izga solib turadi. Bozor munosabatlari rivojlanishi bilan davlatning igtisodiyotga
aralashuvi gisqaradi, bu esa davlat budjetining igtisodiy xarajatlari migdorini kamaytiradi.

XULOSA VA TAKLIFLAR

Yagqin istigboldagi islohotlarni amalga oshirishda quyidagi prinsipial masalalarga e’tibor garatish lozim:

Budjetni rejalashtirish tizimi: Amaldagi tizim uzoq va yaqin istigbolga mo‘ljallangan budjet siyosatini
aniglash imkonini bermaydi. Bu holat igtisodiy siyosatdagi davlat budjetining rolini mavhumlashtiradi. Shuning
uchun o‘rta muddatli rejalashtirish tizimini joriy etish zarur.

Budjet xarajatlarini baholash: Budjet xarajatlarining ijtimoiy-igtisodiy natijalarini baholash mezonlari va
mexanizmini ishlab chiqish lozim. Bu natijalarni baholash murakkab jarayon bo‘lsa-da, budjet samaradorligini
aniglashda asosiy omil hisoblanadi.

Natijalarni boshqarish: Asosiy magsad faqgat natijalarni baholashga emas, balki ularni boshqgarish tizimini
takomillashtirishga yo‘naltirilishi kerak.

Yugoridagi chora-tadbirlar istigbolda davlat budjeti xarajatlarining samaradorligini oshirish va mam-
lakatimizda ijtimoiy-iqtisodiy islohotlarni chuqurlashtirish imkoniyatlarini kengaytiradi.

1. O‘zbekiston Respublikasi Prezidenti Shavkat Mirziyoyevning Oliy Majlisga Murojaatnomasi. //Xalq so‘zi, 2020-yil
25-yanvar. 3-son.

2. AsetucsH U.A. O6 acpdekTBHOCTU rocyaapcTBeHHOro Groaxera u GomkeTHbIX pacxonos //Mpobnembl passuTUsi
Tepputopun. — 2005. — T. 2. — Ne. 29.

3. Haydarov N.H. Budjet daromadlarini bargarorlashtirish va samarasiz xarajatlarni qgisqartirish yo‘llari. // O'zbekistonda
moliyaviy sektorning rolini oshirish va unda ilg‘or xorij tajribasidan foydalanish” mavzusidagi xalgaro ilmiy-amaliy kon-
ferensiya materiallari to'plami. —T.: TMI. “IQTISOD-MOLIYA”, 2015. 43 b.

4. Radionov Y.D. The Role of Budget Expenditures in Regulating the Socio-Economic Development of the Country //Pub-
lishing House “Baltija Publishing”. — 2020.

5. Nguyen H.H. The role of state budget expenditure on economic growth: empirical study in Vietnam //The Journal of
Asian Finance, Economics and Business (JAFEB). —2019. — T. 6. — Ne. 3. — C. 81-89.

6. Premchand A. Controlling government spending: The ethos, ethics and economics of expenditure management. —
Oxford University Press, USA, 2005.

iV} https://yashil-igtisodiyot-taraqqiyot.uz




Vd

Ingliz tili muharriri: Feruz Hakimov
Musahhih: Xondamir Ismoilov

Sahifalovchi va dizayner: Iskandar Islomov

2024. Ne 9

© Materiallar ko‘chirib bosilganda ““Yashil” igtisodiyot va taraqqiyot” jurnali manba sifatida
ko‘rsatilishi shart. Jurnalda bosilgan material va reklamalardagi dalillarning anigligiga mualliflar
ma’sul. Tahririyat fikri har vagt ham mualliflar fikriga mos kelamasligi mumkin. Tahririyatga
yuborilgan materiallar qaytarilmaydi.

Mazkur jurnalda magolalar chop etish uchun quyidagi havolalarga
magqola, reklama, hikoya va boshqa ijodiy materiallar yuborishingiz mumekin.
Materiallar va reklamalar pullik asosda chop etiladi.

El.Pochta: sq143235@gmail.com
Bot: @igtisodiyot 77
Tel.: 93 718 40 07

Jurnalga istalgan payt quyidagi rekvizitlar orgali obuna bo'lishingiz mumkin. Obuna bo‘lgach,
@iqtisodiyot_77 telegram sahifamizga to‘lov hagidagi ma’lumotni skrinshot yoki foto shaklida
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

“Yashil” iqtisodiyot va taraqqiyot” jurnali 03.11.2022-yildan
O‘zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
Ne566955 reyestr ragami tartibi bo‘yicha ro‘yxatdan o‘tkazilgan.
Litsenziya ragami: Ne046523. PNFL: 30407832680027

Manzilimiz: Toshkent shahar, Mirzo Ulug‘bek tumani
Kumushkon ko‘chasi, 26-uy.



